
Shri Mallari Stavaraja StotraM

ಶ್ರೀಮಲ್ಲಾರಿಸ್ತವರಾಜಸ್ತೋತ್ರಂ

ಶ್ರೀಗಣೇಶಾಯನಮಃ ..
ಓಂ ಅಸ್ಯ ಶ್ರೀ ಮಲ್ಲಾರಿಸ್ತವರಾಜಸ್ತೋತ್ರಮಂತ್ರಸ್ಯ ಸ್ಕಂದಋಷಿಃ .
ಶ್ರೀಮಾರ್ತ್ತಂಡಭೈರವೋ ದೇವತಾ .ಅನುಷ್ಟುಪ್ಛಂದಃ .
ಮಮಸಕಲಮನೋರಥಸಿಧ್ಯರ್ಥಂ ಜಪೇ ವಿನಿಯೋಗಃ .
ನಿತ್ಯಂ ನಮಾಮಿ ಭವಸಾಗರತಾರಣಾಯ
ಮಲ್ಲಾರಿಪಾದಯುಗುಲಂ ಪರಮಾರ್ಥರೂಪಂ .

ಇಂದ್ರಾದಿ ವಂದಿತಮಶೇಷಸುಖಪ್ರದೇಯಂ
ಚಿಂತಾಮಣಿಂ ಸಕಲಮಂಗಲಕಾಮಧೇನೂಂ .. 1..

ಸಾಧೂನಾಂ ವೀರಮಲ್ಲಾರಿಮೂರ್ತಿಧ್ಯಾನಂ ಸುದುರ್ಲಭಂ .

ರೂಪಂ ವಕ್ತ್ರಸಮಾಖ್ಯಾತಂ ಕಥಿತಂ ಮುನಿಸತ್ತಮ .. 2..

ಮಮವಾಕ್ಯವಿಶೇಷಸ್ತು ನಾಸ್ತೀತಿ ವಚನಂ ತಥಾ .

ಅಥವಾವೇದಶಾಸ್ತ್ರೇಣ ಸೂಚಿತಃ ಪರಮೇಶ್ವರಃ .. 3..
ಭಕ್ತ್ಯಾ ಕಾಲೇಷು ಭಕ್ತಾನಾಂ ಗೋಚರಃ ಪರಮೇಶ್ವರಃ .
ಸ್ತುತ್ಯಾಭ್ಯಾಸೇನಭಿಸ್ತುತ್ಯಂ ಮೂರ್ತಿನಿಸ್ಥಾಪಿತಂ ಶಿವಂ .. 4..

ಮಣೀರತ್ನಗಿರೌವಾಸಿ ಲಿಂಗರೂಪೇಣ ಸಂಸ್ಥಿತಂ .

ಕಪಾಲಡಮರುಖಡ್ಗಂ ತ್ರಿಶೂಲಪಾತ್ರಮುತ್ತಮಂ .. 5..

ರತಿನೇತ್ರತ್ರಯಂ ನಾಪಿ ಶಿವರೂಪೇಣ ಗದ್ಯತೇ .

ದೃಶ್ಯತೇ ಶಾಸ್ತ್ರಶಾಲಾಯಾಂ ಮುಕ್ತಿಕ್ಷೇತ್ರಂ ಶಿವಾಲಯಂ .. 6..

ಮಲ್ಲಾರೇರ್ವಿಶ್ವರೂಪತ್ವಂ ಪ್ರೇಮಂ ದರ್ಶನಂ ಕಲೌ .

ಭುಕ್ತಿಮುಕ್ತಿಪ್ರದಂ ದೇವಂ ಮಲ್ಲಾರಿಸಕಲೋತ್ತಮಂ .. 7..

ಸ್ಥಿತಂ ವ್ರತಂ ಕ್ರಿಯಾಹೀನಂ ಸೇವಯಾ ಮೃಗಯಾಂಕಿತಂ .

ಅಹೋ ಭಾಗ್ಯಮಹೋಭಾಗ್ಯಂ ಜೀವಿತಂ ನ ಸುಜೀವಿತಂ .. 8..

ಮಲ್ಲಾರಿಪದಪದ್ಮೇಷು ಯನ್ಮನೋ ಭ್ರಮರಾಯ ತೇ .

ಇತ್ಯೇಷಸಹಿತೋ ಭಾವಸ್ತತಸ್ತಸ್ಯ ಹಿತಾಪ್ತಲಾಂ .. 9..

ದದಾತಿ ದೇವಮಲ್ಲಾರಿಸ್ತ್ರೈಲೋಕ್ಯಂ ವಿಜಯಂ ಶಿವಂ .

ಮಾತಾ ಚೈವ ಪಿತಾ ಚೈವ ಭ್ರಾತಾ ಚೈವ ಗುರುಸ್ತಥಾ .. 10..

ಬಂಧುಶ್ಚೈವ ಸಖಾಚೈವ ಭಕ್ತಾನಾಂ ಪರಮೇಶ್ವರಃ .
ಲೋಕೇ ಮಲ್ಲಾರಿದೇವೇಶ ಭೂತಪ್ರೇತಾದಿ ಬಂಧನಾತ್ .. 11..

ರಾಜಚೋರಾದಿ ಬಾಧಾಚ ದೂರಾದೇವ ಪಲಾಯತೇ .

ಅಜ್ಞಾನಾದ್ದೇವದೇವೇಶ ಕಥಂ ಪಾಪಾತ್ಪ್ರಮುಚ್ಯತೇ .. 12..

ಅಸ್ಮಿನ್ಲೋಕೇ ವಿನಾದೇವಂ ತಮಶ್ರಾಂತಿರ್ವಿಲೀಯತೇ .

ಹೃದಿಸ್ಥಂ ದೇವ ಸಂಜ್ಞಾತ್ವಾ ತೀರ್ಥಯಾತ್ರಾ ಕರೋತಿ ಚ .. 13..

ಅಜ್ಞಾತ್ವಾ ಪ್ರಾಂಗಣೇಽಪ್ಯರ್ಥಂ ವನೇ ಮೃಗಯತೇಮಧೂ .

ಯತ್ಕಾರುಣ್ಯಕಟಾಕ್ಷೇಯಂ ಪಾತ್ರ ಭೂತಾಯದಾ ಜನಾಃ .. 14..
ತದಾ ಸಕಲಲೋಕೇಷು ಬಲಾದಿ ವಿಕ್ರಮಾನ್ವಿತಂ .

ನ್ಯಾಸಂ ಮಧುರಮಲ್ಲಾರೇ ಭಕ್ತಪ್ರಾಣಸುರೇಶ್ವರಃ .. 15..
ವಿಶ್ವವಂದೇ ಮಹಾಕಾಯಂ ಪತಿತಂ ಭವಸಾಗರೇ .

ತ್ರಾಹಿ ತ್ರಾಹಿ ಜಗನ್ನ್ನಾಥ ಪಾರ್ವತಿಪ್ರಾಣವಲ್ಲಭಃ .. 16..
ಅನಾಥರೂಪಣಂ ದಿನಂ ಸರ್ವವ್ಯಾಧಿನಿಪೀಡಿತಂ .

ಬ್ರೂಹಿ ಮೇ ಪರಮಂ ಜ್ಞಾನಂ ಭಕ್ತಾನಾಂ ಭೇಷಜಂ ಪರಂ .. 17..

ನಮೋಮಲ್ಲಾರಿದೇವಾಯ ಭಕ್ತಾನಾಂ ಕಾಮಧೇನವೇ .

ಸತ್ಯಾನೃತ್ಯಾಯ ದೇವಾಯ ಲೀಲಾವಿಕ್ರಮಧಾರಿಣೇ .. 18..

ನಮಸ್ತೇ ವೀರಮಲ್ಲಾರೇ ಮಕರಧ್ವಜಮರ್ದ್ದನೇ .

ಸರ್ವಯಜ್ಞಮಯೋ ದೇವಃ ಸರ್ವತೀರ್ಥ್ಫಲಂ ತಥಾ .. 19..

ಗಂಗಾಧರನಮಸ್ತೇಽಸ್ತು ನೀಲಕಂಠಃ ನಮೋಽಸ್ತು ತೇ .

ಸರ್ವಜ್ಞಪಾರ್ವತಿಕಾಂತಃ ಪಿನಾಕೀ ತ್ರಿಪುರಾಂತಕಃ .. 20..
ಸ್ಕಂದ ಉವಾಚ .

ದೇಹಿಕಂ ಚ ಸುಖಂ ದೇಹಿ ಋಣವ್ಯಾಧಿವಿವರ್ಜಿತಂ .

ಸರ್ವರೋಗಪ್ರಶಮನಂ ಸರ್ವಪಾಪಪ್ರಣಾಶನಂ .. 21..

ದೇಹಿತ್ವಮಚಲಾಂ ಭಕ್ತಿಂ ತವ ಪಾದಾರ್ಚನೇ ರತಿಂ .

ಕಾಮಕ್ರೋಧಾದಿರಹಿತಂ ಭುಕಿಮುತಿಂ ಪ್ರಯಚ್ಛ ಮೇ .. 22..

ಈಶ್ವರ ಉವಾಚ .

ಸ್ತೋತ್ರೇಣಾನೇನ ತುಷ್ಟೋಮಿ ನಿತ್ಯಂ ಶ್ರದ್ಧಾ ಸಮಾಹಿತಃ .
ಧೃವಂ ತಸ್ಮೈ ಮಯಾ ದತ್ತಂ ವೀತಮತ್ರಂ ನ ಸಂಶಯಃ .. 23..
ಇದಂಯಃ ಪಠತೇ ಭಕ್ತಯಾ ಮಲ್ಲಾರಿಸ್ತೋತ್ರಮುತ್ತಮಂ .

ನ ತಸ್ಯ ಘೋರಪೀಡಾಶ್ಚ ಗ್ರಹಪೀಡಾಶ್ಚ ದಾರುಣಃ .. 24..
ದುಃಸ್ವಪ್ನಾ ನ ಪ್ರಥಚ್ಛಂತಿ ಬಾಲಾನಾಂ ಶಾಂತಿಕಾರಕಂ .

ಸಂದೇಹೋ ನಾತ್ರ ಕರ್ತವ್ಯೋ ಮಲ್ಲಾರೇರ್ವಚನಂ ಧೃವಂ .. 25..

ಇತಿಸ್ಕಂದಪುರಾಣೇಅವಂತಿಕಾಂಡೇಮಲ್ಲಾರಿಸ್ತವರಾಜಸ್ತೋತ್ರಂ ಸಂಪೂರ್ಣಮಸ್ತು
.

ಶ್ರೀರೇಣುಕೇಽರ್ಪಣಮಸ್ತು .
ಶ್ರೀರಸ್ತು .

Shri Mallari Stavaraja StotraM

